
JANGAN BUKA KERTAS SOALAN INI SEHINGGA DIBERITAHU
1.
Kertas soalan ini mengandungi 40 soalan. Jawab semua soalan.

2.
Jawab dengan menghitamkan ruangan pada kertas jawapan.

3.
Bagi setiap soalan,hitamkan satu ruangan sahaja.

4.
Jika kamu hendak menukar jawapan, padamkan tanda yang telah dibuat. 

Kemudian, hitamkan jawapan yang baru.

Kertas soalan ini mengandungi  8 halaman bercetak.
Tiap-tiap soalan diikuti oleh tiga pilihan jawapan,iaitu A, B, dan C atau empat pilihan jawapan A, B, C,
dan D. Antaranya ada satu sahaja jawapan yang betul. Pilih jawapan itu. Kemudian tandakan jawapan kamu dengan menghitamkan ruangan pada kertas jawapan.

Soalan 1 hingga soalan 20
Isi tempat kosong dalam ayat-ayat di bawah dengan jawapan yang paling sesuai.
1. “Tarian yang _________ persembahkan di hadapan __________ merupakan tarian istana Melayu zaman silam,” kata Syamimi kepada pemberita.
A.
aku.....tuanku



B.
patik....tuanku
C.
saya....baginda



D.
hamba....baginda
2.
Pelbagai projek pembangunan dirancang bagi meningkatkan __________ rakyat di negara ini.


A.
sara hidup



B.
gaya hidup

C.
taraf hidup



D.
kos hidup
Soalan 3 berdasarkan Gambar 1

Gambar 1

3.
Anak beruk itu memaut _________ tubuh ibunya ketika berada di atas pokok yang tinggi itu.


A.
erat-erat



B.
rapat-rapat

C.
ketat-ketat
4. Encik Khusaini pernah mengajar di ________Sabah selama lima tahun sebelum bertukar ke Selangor.

A.
dalaman



B.
pedalaman
C.
pendalaman



D.
perdalaman
5. Semua murid Tahun 6 Zuhal itu sudah tiba ____________ Faris.
A.
maka




B.
sebelum
C.
kecuali




D.
manakala
6. ____________ mangsa banjir telah dipindahkan ke __________ pusat pemindahan.
A.
Setengah....semua


B.
Sebahagian....sekalian
C.
Tiap-tiap....sesetengah


D.
Sebilangan....beberapa
7. Sedang kami asyik bermain di bawah pokok itu, tiba-tiba sekumpulan tebuan ___________ kami.

A.
memakan



B.
membaham
C.
menggigit



D.
menyengat
8.
“__________ , mengapakah nasib aku selalu malang?” keluh pengemis itu.
A.
Aduhai




B.
Wahai
C.
Aduh




D.
Cis

9.
Kraf tangan yang dihasilkan _________ mereka cantik-cantik belaka.

A.
dari



B.
oleh

C.
akan



D.
daripada






10.
Keluarga pengantin perempuan itu kelihatan resah kerana rombongan pengantin lelaki _________ sampai.

A.
mesti akan



B.
masih belum
C.
sudah pernah

11.
“___________ tutup semua tingkap. Hari sudah senja,” kata nenek Piah kepada cucunya.


A.
Sila




B.
Usah

C.
Tolong




D.
Jangan

12.
Burung merak jantan itu ____________ ekornya untuk menarik perhatian burung merak betina.


A.
mengigalkan



B.
mempamerkan

C.
menerbangkan

13.
Para tetamu terpegun melihat pengantin perempuan yang begitu ___________ setelah diandam.

A.
unggul




B.
hangat

C.
mantap




D.
anggun
14.
Pengetahuan tentang komputer ___________ penting bagi setiap rakyat untuk menyahut seruan kerajaan menjadikan rakyat Malaysia celik komputer.

A.
tidak




B.
adalah

C.
ialah




D.
bukan
15.
Dato’ Sharifah Aini merupakan seorang ___________ yang telah terlibat dalam bidang seni suara sejak remaja.

A.
seniman



B.
biduan

C.
seniwati



D.
biduanita
16.
“Kejayaan yang dicapai oleh sekolah kita dalam kurikulum sungguh membanggakan. _____________, kejayaan ini masih boleh ditingkatkan,” kata Cikgu Rohayah.
A.
Namun begitu



B.
Di samping itu
C.
Lebih-lebih lagi

17.
Pak Amin memegang ____________ anak padi untuk ditanam di kawasan sawah padi yang jarang tumbuhnya.

A.
setangkai



B.
seuntai

C.
seberkas



D.
segemal
18.
Pilih peribahasa yang sesuai bagi ayat di bawah.


Nabilah menurut sahaja kata-kata Nabihah ___________________.


A.
seperti isi dengan kuku


B.
seperti kera kena belacan

C.
seperti kerbau dicucuk hidung

D.
seperti katak di bawah tempurung
19.
Hafiz ____________ kerak lilin yang melekat pada piring dengan menggunakan pisau.

A.
mengikis



B.
mengukir

C.
mengikir



D.
mengorek
20.
Sunitha mengambil sikap _____________ terhadap perbalahan antara Kirtee dengan Saranya kerana mereka berdua ialah kawan baiknya.


A.
atas angin



B.
bawah angin

C.
atas pagar



D.
kepala angin

Pilih perkataan berlawan bagi perkataan yang bergaris.
21.
Faris mengarahkan awak-awak membongkar sauh.

A.
membiarkan...............melabuhkan
B.
memerintahkan............melekatkan

C.
membebaskan............menurunkan
D.
mendiamkan................menjatuhkan
Pilih perkataan seerti bagi perkataan yang bergaris.

22.
Pekerja itu telah dikenakan tindakan kerana malas ketika menjalankan tugas.

A.
cuai




B.
culas

C.
gagal




D.
lemah
Pilih jawapan yang paling sesuai bagi soalan yang diberikan.
23.
Bilakah kamu akan berangkat ke Kuala Lumpur?
A. Saya akan tiba di sana pagi semalam.
B. Saya akan berangkat ke sana menaiki pesawat.
C. Saya akan berangkat ke sana sehinggalah cuti saya tidak diluluskan.
D. Saya akan berangkat ke sana setelah permohonan cuti saya diluluskan.
Pilih ayat tanya yang paling sesuai bagi jawapan yang diberikan.

24.
Rakyat Malaysia berbangga dengan kejayaan Dr. Sheikh Muzaffar sebagai angkasawan pertama negara.

A.
Apakah kejayaan yang membanggakan rakyat Malaysia?

B.
Siapakah rakyat Malaysia pertama menjadi angkasawan negara?

C.
Bagaimanakah perasaan rakyat Malaysia terhadap kejayaan angkasawan negara?

D.
Mengapakah rakyat Malaysia berbangga dengan angkasawan pertama negara?

Soalan 25 dan 26
Pilih ayat yang sama maksud dengan ayat yang diberikan.

25.
Internet memang banyak kebaikan dan kelebihan, tetapi penggunaannya harus dikawal.


A.
Penggunaan internet perlu dikawal kerana banyak manfaat.


B.
Penggunaan internet perlu dikawal walaupun banyak manfaat.

C.
Penggunaan internet perlu dikawal jika mahu mendapat manfaatnya.

D.
Penggunaan internet yang tidak terkawal tidak membawa apa-apa manfaat.
26.
“Khairul, sudahkah kamu siapkan kerja sekolah yang diberikan oleh guru?”,tanya ibu.

A.
Khairul menanya ibunya tentang kerja sekolah yang diberikan oleh gurunya.
B.
Khairul bertanya tentang kerja sekolah yang diberikan oleh gurunya kepada ibu.

C.
Ibu bertanya kepada Khairul yang telah menyiapkan kerja sekolah yang diberikan 

oleh gurunya.
D.
Ibu menanya Khairul sama ada dia telah menyiapkan kerja sekolah yang diberikan 

oleh gurunya.
27.
Pilih ayat yang betul.

A. Kerjasama di antara ibu bapa dan guru akan diteruskan lagi bagi meningkatkan prestasi sekolah.
B. Amirah rela mengorbankan masa cutinya demi untuk menjaga ibunya yang sakit.
C. Nadia berjaya  di dalam peperiksaan oleh usahanya yang bersungguh-sungguh.
D. Penduduk kampung menggembleng tenaga dalam program gotong-royong itu.
Soalan 27 hingga Soalan 28

Pilih ayat-ayat yang menggunakan perkataan yang bergaris dengan betul.
28.
I
Parut kelapa itu sudah tidak boleh digunakan lagi.

II
Parut lukanya masih jelas kelihatan.

III
Kakinya parut selepas terjatuh ke dalam longkang.

IV
Fikirannya parut memikirkan hutang yang belum selesai.

A.
I sahaja



B.
I dan II sahaja

C.
III dan IV sahaja


D.
II, III dan IV sahaja

29.
A.
Kami menonton lawan bola sepak semalam

B.
Dia akan menjadi lawan saya dalam pertandingan itu.

C.
Akmal tidak lawan apabila dicabar oleh budak nakal itu.

D.
Danial memilih abangnya sebagai lawan untuk berlatih dengannya.

A.
I dan II sahaja



B.
I dan III sahaja


C.
II dan IV sahaja


D.
III dan IV sahaja

Pilih ayat-ayat yang betul.
30.
I
Sila jangan petik bunga di taman itu.

II
Amalan mengambil sarapan ialah baik untuk kesihatan.

III
Surat khabar di atas meja itu bukan surat khabar hari ini.

IV
Beliau masih berminat untuk menyimpan barang-barang antik itu.

A.
III dan IV sahaja


B.
II dan III sahaja

C.
I dan II sahaja



D.
I dan IV sahaja
Soalan 31 hingga Soalan 35
Baca petikan cerita di bawah, kemudian jawab soalan-soalan yang berikutnya.



Pada suatu hari, seekor gagak terbang melayang-layang di udara sambil memerhati ke bawah. Sebenarnya gagak itu sangat kelaparan kerana telah beberapa hari  tidak menemukan sebarang makanan untuk mengalas perutnya. Tanpa putus asa, gagak itu terus terbang untuk mencari makanan.

Ketika sedang terbang, tiba-tiba gagak itu ternampak seketul daging di satu kawasan yang lapang. Tanpa berlengah, gagak itu terbang menuju ke arah ketulan daging itu dan sepantas kilat menyambar daging itu menggunakan kakinya. Gagak terus terbang dan hinggap di atas sebatang dahan pokok.


Sedang gagak hendak meratah daging itu, tiba-tiba ia  ternampak seekor burung hantu terbang berhampiran dengannya dan kakinya terdapat seekor tikus yang agak besar.  Gagak teringin untuk mendapatkan tikus yang besar juga. Lalu, gagak bertanya kepada burung hantu itu di mana burung hantu mendapatkan tikus yang besar itu. Burung hantu hanya mendiamkan diri. Gagak mencengkam daging yang diperolehnya lalu terbang mengikut arah burung hantu itu terbang.

Burung hantu terbang dengan pantas. Gagak sangat kepenatan dan kelaparan. Gagak tidak berdaya untuk terbang lagi. Tanpa disedari, genggaman kakinya semakin lemah dan daging yang dicengkamnya telah terlepas lalu jatuh ke tanah. Tiba-tiba, datang seekor helang yang besar lalu menyambar daging yang terjatuh itu. Gagak cuba merebut daging itu, tetapi ia sudah tidak berdaya untuk melawan helang yang gagah itu. Akhirnya, gagak berlalu dari situ dalam keadaan penat dan lapar tanpa sebarang makanan.

31.
Mengapakah gagak terbang sambil memerhatikan ke bawah?

A.
Gagak sedang mencari kawan-kawannya.


B.
Gagak sedang mencari air untuk diminum.


C.
Gagak sedang mencari makanan untuk dimakan.


D.
Gagak sedang mencari anak-anaknya yang hilang.
32.
Bagaimanakah caranya gagak mendapatkan daging itu?

A.
Gagak mematuk daging menggunakan paruhnya.




B.
Gagak mencengkam daging itu menggunakan kakinya.


C.
Gagak merebut daging itu daripada burung hantu dan  helang.

D. 
Gagak mengunyah daging itu dan menyimpannya di dalam mulut.
33.
 Pada pendapat kamu, mengapakah gagak mengikuti burung hantu?

A.
Untuk merebut tikus besar yang ditangkap oleh burung hantu.




B.
Untuk mengetahui tempat burung hantu itu memperoleh tikus besar.

C.
Untuk mempelawa burung hantu makan daging yang diperoleh gagak.



D.
Untuk menggantikan daging itu dengan tikus yang ditangkap burung hantu.
34.
Antara berikut, yang manakah bukan sikap gagak dalam petikan di atas?

A.
sabar




B. 
berani

C.
tamak




D. 
baik hati
35.
Apakah peribahasa yang paling sesuai dengan nasib yang menimpa gagak itu?

A.
Kalau tak dipecahkan ruyung, manakan dapat sagunya


B.
Carik-carik bulu ayam, lama-lama bercantum juga.

C.
Yang dikejar tak dapat, yang dikendong berciciran.

D.
Buat baik berpada-pada, buat jahat jangan sekali.
Soalan 36 hingga Soalan 40

Baca petikan di bawah, kemudian jawab soalan-soalan yang berikutnya. 

Menghormati orang tua bukan sahaja bermaksud kepada ibu dan bapa sahaja, malahan meliputi semuanya bagi orang yang lebih tua atau orang lebih berusia daripada kita. Mereka ini wajar kita hormati kerana merekalah yang lebih dahulu lahir ke dunia ini daripada kita. Mereka juga adalah orang yang dahulu mengalami pengalaman hidup. Kita sebenarnya membina penghidupan yang lebih sempurna daripada pengalaman mereka.


Remaja sekarang cukup rajin, inovatif dan kreatif serta bijak dalam menentukan hala tuju penghidupan mereka. Ramai remaja kita yang berjaya dalam pelajaran dan mendapat jawatan tinggi. Namun ada segelintir yang terlalu daif dalam bidang didikan rohani. Akibatnya mereka menjadi anak yang sombong dan tidak menghiraukan lagi orang tua mereka. Jika ada yang memberi perhatian pun, hanya sekadar memberi wang saku pada setiap bulan dan menyediakan sedikit kemudahan.


Warga tua sebenarnya tidak memerlukan wang ringgit yang begitu banyak. Apa yang mereka perlukan sekali adalah perhatian dan belaian kasih sayang serta penghormatan daripada anak-anak. Jenguk-jenguklah mereka di kampung. Jika tidak ada masa sekalipun untuk menjenguk, hubungilah mereka melalui telefon. Sekurang-kurangnya tersisip di hati dan perasaan mereka bahawa masih ada anak-anak mereka prihatin terhadap mereka. 



Kita juga mesti ingat bahawa warga tua sangat sensitif walaupun kadangkala perkara itu terlalu remeh. Apabila perasaan mereka tersentuh atau terluka, memakan masa lama untuk mereka melupakan perkara tersebut. Hal seperti ini adalah perkara biasa bagi mereka kerana mudah tersentuh perasaan. Untuk itu, adalah menjadi tanggungjawab kita menggembirakan mereka agar mereka melayari penghidupan ini dengan penuh keceriaan dan kegembiraan di samping anak-anak yang memahami dan mengerti diri mereka.

Menghormati orang tua sebenarnya merupakan asas keperibadian golongan remaja. Hal ini jelas kerana bimbingan kerohanian seperti itu akan dapat menjamin kebahagiaan hidup. Kita akan menjadi seorang insan yang sempurna dari segi akhlak dan peribadi. Kita akan menjadi terhormat dan lebih dihormati. Walaupun cerita-cerita legenda seperti Si Tanggang dan Malim Kundang mengingatkan kita kisah seorang anak yang derhaka sudah lama berlaku, namun tidak ada ruginya untuk mengimbasnya kembali untuk dijadikan sebagai sempadan dan teladan.

36.
Cara terbaik menunjukkan rasa hormat kita kepada orang tua ialah kita perlu sentiasa....

A.
memberi duit yang secukupnya atau berlebihan.

B.
menghubungi dan memahami perasaan mereka.

C.
membelikan apa-apa sahaja barang seperti telefon.


D.
membawa mereka ke tempat yang belum pernah dilawati.
37.
Apakah perkara utama yang diingini oleh orang tua daripada anak-anak mereka?

A.
perhatian dan kasih sayang

B.
harta dan kemewahan hidup

C.
cucu dan keturunan yang ramai
D.
membayar semua perbelanjaan
38.
Pernyataan yang berikut adalah benar tentang sikap orang tua, kecuali

A.
mudah berasa bangga jika diberi perhatian


B.
tidak mudah melupakan sesuatu perkara jika tersentuh

C.
mudah berkecil hati jika anak tidak memberi mereka wang


D.
perasaan mereka mudah tersentuh meskipun pada perkara kecil
39.
Perkataan wang saku bermaksud..................

A.
duit belanja



B.
upah kerja 

C.
gaji bulanan
40.
Pada pendapat kamu, apakah yang menyebabkan cerita  Si Tanggang perlu dijadikan pengajaran?

A.
Balasan yang diterima dalam cerita tersebut amat mengerikan.
B.
Pada masa kini sudah terlalu ramai yang bersikap seperti Tanggang.

C.
Agar kaum ibu jangan terlalu mudah menyumpah anak-anak mereka.

D.
Cerita tersebut menunjukkan betapa pentingnya menghormati ibu kita.

